Bæjarstjórn Hveragerðisbæjar

Fundargerð 399. fundar


Ár 2009, fimmtudaginn 17. desember kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson (EHÓ), Guðmundur Þór Guðjónsson (GÞG), Aldís Hafsteinsdóttir (AH), Unnur Þormóðsdóttir (UÞ), Herdís Þórðardóttir (HÞ),  Róbert Hlöðversson (RH) og Ellen Ýr Aðalsteinsdóttir (EÝA).  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Eyþór H. Ólafsson,  setti fund og stjórnaði. 

Leitaði hann eftir athugasemdum um fundarboð. Forseti lagði fram breytingartillögu um að fundargerð bæjarráðs 17. desember 2009 falli út en við bætist fundargerð skipulags- og byggingarnefndar frá 15. desember. Tillagan samþykkt samhljóða. 
Dagskrá:

1. Fundargerðir

1.1. Menningar- íþrótta- og frístundanefndar frá 24. nóvember og 14. desember 2009.

1.2. Skipulags- og byggingarnefndar frá 15. desember 2009.

2. Samþykkt um sorphirðu og meðhöndlun úrgangs í Hveragerði, síðari umræða.
3. Gjaldskrá fyrir sorphirðu og sorpurðun í Hveragerði, síðari umræða.

4. Skipan í nefndir og ráð samkvæmt samþykktum bæjarins.

5. Ýmis gögn vegna tilfærslu á þjónustu við fatlaða frá ríki til sveitarfélaga lögð fram til kynningar.

6. Fjárhagsáætlun Hveragerðisbæjar árið 2010, síðari umræða. 
7. Fundargerðir til kynningar;

7.1 Bæjarstjórnar frá 10. desember 2009.

Hér var gengið til dagskrár

1. Fundagerðir;

1.1. Menningar- íþrótta- og frístundanefndar frá 14. desember 2009.

Engin tók til máls. 

Fundargerðin samþykkt samhljóða.








Menningar- íþrótta- og frístundanefndar frá 24. nóvember 2009.

Eftirtaldir tóku til máls: GÞG, HÞ og EÝA.
Fundargerðin samþykkt samhljóða.
1.2. Skipulags- og byggingarnefndar frá 15. desember 2009.

Eftirtaldir tóku til máls:. EHÓ, UÞ, HÞ, AH, RH, GÞG og EÝA.
Eftirfarandi bókun var samþykkt vegna liðar 1 "Aðalskipulag sveitarfélagsins Ölfus, svör við athugasemdum".
Bæjarstjórn tekur undir sjónarmið nefndarinnar og leggur áherslu á andstöðu sína við Bitruvirkjun í ljósi þeirra neikvæðu áhrifa sem hún óhjákvæmilega mundi hafa á umhverfi og byggð í Hveragerði.   Bæjarstjórn undrast að athugasemdum Hveragerðisbæjar skuli ekki vera svarað sem slíkum heldur er svörunum blandað saman við svör til fjölmargra annarra aðila.  Hveragerðisbær á mjög ríkra hagsmuna að gæta í þessu máli og ætlast til þess að tekið sé tillit til sjónarmiða sveitarfélagsins við afgreiðslu málsins.

Vegna liðar 3 "Fossflöt-Rjúpnabrekkur gönguleið" samþykkti bæjarstjórn eftirfarandi bókun.

Bæjarstjórn lýsir yfir áhyggjum vegna ástands á gönguleið um Rjúpnabrekkur og inn í Reykjadal og mun óska eftir viðræðum við Sveitarfélagið Ölfus vegna þessa á nýju ári. 

Fundargerðin samþykkt samhljóða.
2. Samþykkt um sorphirðu og meðhöndlun úrgangs í Hveragerði, síðari umræða.
Lögð fram til síðari umræðu samþykkt um sorphirðu og meðhöndlun úrgangs í Hveragerði.
Eftirtaldir tóku til máls: RH og AH.
Fulltrúar minnihlutans lögðu fram eftirfarandi breytingartillögu við breytingartillögu frá fyrri umræðu. 

•
Liðir 1 og 5-7  í “3 gr. Skyldur íbúa” verði teknir út:

1) Setja allan úrgang í viðeigandi ílát að öðrum kosti er sorphirðuverktaka heimilt að skilja hann eftir

5) Flokkaðan úrgang skal geyma þannig að gæði hans við væntanlega endurnýtingu skerðist ekki, s.s. vegna vatns eða vinds.

6)Úrgang sem getur fokið skal geyma þannig að hann fjúki ekki

7) Meðhöndlun á úrgangi má ekki valda lyktar óþægindum, dragi til sín meindýr eða valdi hreinlætisvandamáli. 

Sorphirða er lögbundið verkefni sveitarfélagsins og því fellur liður 1 um sjálft sig.  Liðir 5-7 geta varla talist á ábyrgð íbúanna og eru sjálfgefin atriði sem undarlegt er að setja í samþykktir bæjarins.  Að auki snúa þessir liðir frekar að bæjaryfirvöldum og verktaka, s.s. tíðni losunar. 

Jafnframt harmar minnihlutinn að ekki skuli hafa verið sett á milli umræðna inní samþykktirnar reglur og skyldur verktakans eins og minnihlutinn lagði til. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Breytingartillagan borin upp og felld með fjórum atkvæðum meirihlutans, minnihlutinn með

Samþykktin samþykkt með fjórum atkvæðum meirihlutans, minnihlutinn sat hjá.
3. Gjaldskrá um sorphirðu og sorpurðun í Hveragerði, síðari umræða.
Lögð fram til síðari umræðu gjaldskrá um sorphirðu og sorpurðun í Hveragerði.

Eftirtaldir tóku til máls: HÞ, UÞ, AH, RH, EHÓ og GÞG
Gjaldskráin samþykkt samhljóða.
4. Skipun í nefndir og ráð samkvæmt samþykktum bæjarins.
Ellen Ýr Aðalsteinsdóttir bæjarfulltrúi mun taka frí frá bæjarstjórn vegna töku fæðingarorlofs frá og með 18.desember 2009

Steinar Rafn Garðarsson kemur inn sem bæjarfulltrúi út kjörtímabilið

Tillaga kom um eftirfarandi skipun í nefndir og ráð.

Fræðslunefnd

Guðný Ísaksdóttir verður aðalmaður

Ellen Ýr Aðalsteinsdóttir verður varamaður

Bæjarráð

Herdís Þórðardóttir verður aðalmaður

Róbert Hlöðversson verður varamaður 
Tillagan samþykkt samhljóða.
5. Ýmis gögn vegna tilfærslu á þjónustu við fatlaða frá ríki til sveitarfélag lögð fram til kynningar.
Lögð fram til kynningar gögn frá Sambandi íslenskra sveitarfélaga og samtökum Sunnlenskra sveitarfélaga vegna tilfærslu á þjónustu við fatlaða frá ríki til sveitarfélaga.   
Eftirtaldir tóku til máls: EHÓ, UÞ, AH, GÞG, HÞ og RH.
Bæjarstjórn samþykkir að málið verði aftur á dagskrá bæjarstjórnar á fyrsta fundi ársins 2010.

6. Fjárhagsáætlun Hveragerðisbæjar fyrir árið 2010, síðari umræða.



Lögð fram til síðari umræðu fjárhagsáætlun Hveragerðisbæjar fyrir árið 2010.
Jafnframt lögð fram minnisblöð frá skrifstofustjóra vegna launakjara bæjarstjóra og sundurliðun á bótum og styrkjum til Hveragerðisbæjar 2009 samkvæmt ósk minnihlutans frá fyrri umræðu.
Eftirtaldir tóku til máls; EHÓ, AH, HÞ, RH, UÞ og GÞG.
Meirihluti Sjálfstæðismanna lagði fram eftirfarandi tillögu um breytingar á núverandi þjónustu í bæjarfélaginu.  Fjárhagsáætlun tekur tillit til allra þessara breytinga: 
· Frá og með sumarfríi á Undralandi mun leikskólinn ekki lengur bjóða uppá vistun til kl.17 heldur mun leikskólinn loka kl. 16:15.  Munu því þau börn sem þarfnast vistunar til kl. 17 flytjast yfir á Óskaland.  Foreldrum þeirra þriggja barna sem nýta opnunina verði gerð grein fyrir breytingunni hið allra fyrsta.

· Sumarfrí leikskólanna verði 5 vikur samfellt og að ekki verði skörun á milli þeirra. 

· Frá og með hausti 2010 greiðir Hveragerðisbær ekki framlag vegna nemenda í tónlistarnámi sem náð hafa 20 ára aldri.  Vinna við yfirtöku ríkisins á kennslukostnaði vegna þessara nemenda hefur lengi verið í gangi og eru bundnar vonir við að niðurstaða þeirra viðræðna liggi fyrir áður en næsta skólaár gengur í  garð. 

· Tónlistarhátíðin Bjartar sumarnætur verði ekki haldin árið 2010 ekki er þó loku fyrir það skotið að hátíðin geti  orðið að veruleika fáist utanaðkomandi styrkir til hennar.

· Opnunartími gámasvæðis verður eftirfarandi frá og með 1. janúar 2010:



Virkir dagar frá kl. 16:00 til kl. 18:00. 


Laugardagar frá kl. 14:00 til kl. 18:00.


Sunnudagar Lokað. 




frá 15. maí til 31. ágúst:



Virkir dagar frá kl. 15:00 til kl. 18:00.


Laugardagar frá kl. 14:00 til kl.18:00.


Sunnudagar Lokað. 


Eyþór H. Ólafsson

Aldís Hafsteinsdóttir

Unnur Þormóðsdóttir

Guðmundur Þór Guðjónsson

Tillagan borin upp og samþykkt samhljóða.

Meirihlutinn lagði fram eftirfarandi bókun:

Fjárhagsáætlun Hveragerðisbæjar fyrir árið 2010 ber öll merki þess efnahagslega umróts sem ríkt hefur í samfélaginu undanfarið ár.  Fyrir ári þegar fjárhagsáætlun ársins 2009 var samþykkt voru vonir bundnar við að staða mála eftir hrunið myndi skýrast á árinu og jafnvel færi að sjást til lands árið 2010.   Sú hefur ekki orðið raunin og óvissan um framtíðina er síst minni núna heldur en var í desember 2008.   Óvissa ríkir um framtíðarhorfur og fá jákvæð teikn eru á lofti. Fjárhagsáætlunargerð fyrir árið 2010 er því mörkuð ýmsum óvissuþáttum og  gildir það jafnt um Hveragerði sem önnur byggðarlög á Íslandi.  Árið 2010 mun einkennast af lækkandi tekjum og enn frekari hagræðingu í rekstri.  Við seinni umræðu hafa orðið óverulegar breytingar  frá fyrri umræðu.  Þó er hér gert ráð fyrir að hlutur Sveitarfélagsins Ölfuss í húsnæði Slökkviliðs Hveragerðisbæjar verði greiddur út og tekið er tillit til þeirrar greiðslu.

Handbært fé frá rekstri er jákvætt uppá 50 mkr og þó að það sé ekki há upphæð þá er sú niðurstaða allavega jákvæð, að tekjur standa undir rekstri og vel það. Við áætlunargerðina setti meirihlutinn sér það markmið að horfa bjartsýnn fram á veginn og draga ekki þannig úr þjónustu að hún biði skaða af.  Einnig er reynt eins og kostur er að halda álögum á íbúa í lágmarki og teljum við að það markmið hafi náðst.   Einungis með bjartsýni og dug að leiðarljósi getum við fleytt okkur í gegnum þær efnahagslegu þrengingar sem nú standa yfir.  Við munum hér eftir sem hingað til standa vörð um hagsmuni Hveragerðisbæjar og Hvergerðinga.

 

Meirihlutinn vill þakka þá miklu samvinnu sem starfsmenn bæjarins hafa sýnt við gerð fjárhagsáætlunarinnar og góða og vandaða vinnu við gerð hennar.


Eyþór H. Ólafsson

Aldís Hafsteinsdóttir

Unnur Þormóðsdóttir

Guðmundur Þór Guðjónsson

Fjárhagsáætlunin samþykkt með fjórum atkvæðum meirihlutans, minnihlutinn sat hjá og lagði fram eftirfarandi bókun.
Minnihluti þakkar fyrir framlögð gögn varðandi laun bæjarstjóra og sundurliðun á bótum og styrkjum til Hveragerðisbæjar 2009.   Bæjarfélagið hefur fengið 105 milljónir í bætur. Minnihlutinn leggur áherslu á mikilvægi þess að  gera grein fyrir hvernig þessum bótum er ráðstafað og ítrekar að bætur fari til þeirra framkvæmda sem þær voru veittar til. 

Vegna bókunar sjálfstæðismanna við fyrri umræðu fjárhagsáætlunar 2010 vill minnihlutinn taka fram að bókun minnihlutans snérist um stjórnsýslu meirihlutans en ekki á nokkurn hátt um persónu né frammistöðu umhverfis-og mannvirkjafulltrúa. Meirihlutinn kaus hins vegar í svari sínu að snúa málinu í þann farveg og er það miður. Í bókun sinni viðurkennir meirihlutinn að hafa gert mistök við gerð áætlunarinnar en velur að nota viðkomandi starfsmann sem skjöld vegna þeirra. Mannvirkja-og umhverfisfulltrúi er þekktur af góðu einu og metnaðarfullu starfi fyrir bæjarfélagið og því ámælisvert að sjálfstæðismenn skuli kjósa að draga hann persónulega inn í mál sem varðar hann ekki á nokkurn hátt. 

Fjárhagsáætlun sjálfstæðismanna ber þess glögglega merki að bæjarstjórnarkosningar eru framundan á næsta ári. Þrátt fyrir þá staðreynd að skatttekjur drógust saman um rúmar 7 mkr. milli áranna 2008-2009 áætla sjálfstæðismenn að skatttekjur muni aukast um 30 mkr. á árinu 2010. Þó er ekki gert ráð fyrir íbúafjölgun. Í því ástandi sem nú ríkir í efnahags- og atvinnumálum þjóðarinnar verður þetta að teljast mikil bjartsýni.  Gert er ráð fyrir um 100 mkr. rekstrarhalla eftir fjármagnsliði. Þó að sjálfstæðismenn haldi öðru fram er ljóst að tekjur bæjarins standa ekki undir rekstri og taka þarf lán til að greiða af lánum. Það þætti undarleg hagfræði ef rekstur heimilis væri álitinn í góðum málum ef tekjur nægðu fyrir útgjöldum, öðrum en mánaðarlegum afborgunum lána. Þrátt fyrir þessar lántökur nemur viðvarandi yfirdráttur bæjarsjóðs á annað hundrað mkr. Þessar síendurteknu lántökur hafa leitt til þess að heildarskuldir bæjarins eru nú tæpir 2 milljarðar króna og hafa tvöfaldast í stjórnartíð sjálfstæðismanna.   

Þó að fulltrúar A-listans voni vissulega að bjartsýnisspár sjálfstæðismanna varðandi rekstur bæjarins á árinu 2010 rætist,  gefur frammistaða þeirra í fjármálastjórnun á yfirstandandi kjörtímabili ekki tilefni til að ætla að svo verði. 


Herdís Þórðardóttir, 


Róbert Hlöðversson, 


Ellen Ýr Aðalsteinsdóttir

Kl. 18:23 var gert fundarhlé.
Kl. 18:53 hélt fundur áfram.

Meirihlutinn lagði fram eftirfarandi bókun. 

Meirihlutinn fagnar viðsnúningi minnihlutans í afstöðu hans gagnvart mannvirkja og umhverfisfulltrúa sem við öll getum verið sammála um að hefur unnið gríðarlega gott starf fyrir sveitarfélagið.

Meirihlutinn vísar því á bug að skuldir bæjarfélagsins hafi tvöfaldast á kjörtímabilinu.  Skuldastaða bæjarfélagsins í lok síðasta kjörtímabils var 1,5 milljarður króna á núvirði enda hafði þáverandi meirihluti rekið bæjarfélagið með tapi þrjú ár í röð svo nam tugum eða hundruðum milljóna.   Það er svo sem ekki gaman að rifja upp tap ársins 2004 sem nam ríflega 200 milljónum króna á núvirði en nauðsynlegt í ljósi gagnrýni minnihlutans.  Á kjörtímabilinu hefur verið lyft grettistaki í framkvæmdum í bæjarfélaginu sem flestir hljóta að sjá og ennfremur hafa verið keyptar eignir fyrir á þriðja hundrað milljónir króna.  

Við ítrekum þá jákvæðu staðreynd að reksturinn er að skila 77 milljónum fyrir fjármagnsliði þrátt fyrir erfitt árferði.  Enn og aftur ítrekum við þakklæti okkar til forstöðumanna sem tóku virkan þátt í gerð áætlunarinnar.  Ennfremur viljum við þakka starfsmönnum bæjarfélagins fyrir frábær störf í erfiðum kringumstæðum. 


Eyþór H. Ólafsson


Aldís Hafsteinsdóttir


Unnur Þormóðsdóttir


Guðmundur Þór Guðjónsson 

Kl. 18:54 var gert fundarhlé. 

Kl. 19:18 hélt fundur áfram.

Fulltrúar minnihlutans lögðu fram eftirfarandi bókun.

Í bókun minnihluta frá bæjarstjórn 10.des, kom ekki fram nein gagnrýni á mannvirkja-og umhverfisfulltrúa og því ekki um neinn viðsnúning að ræða. 

Samkvæmt milliuppgjöri 31.maí 2006 voru skuldir Hveragerðisbæjar rétt rúmur milljarður en í dag eru skuldirnar tæpir tveir milljarðar samkvæmt áætlun.  Hugarleikfimi sjálfstæðismanna í núvirðisútreikningum hafa engar stoðir nema að núvirðisreikna bæði tekjur og skuldir.  Árið 2005 og fyrrihluta ársins 2006 voru ekki tekin nein ný lán hjá fyrrverandi meirihluta Samfylkingar og Framsóknar. Skuldir bæjarins voru þrátt fyrir það greiddar niður um tæpar 200 mkr..  Það tók fyrrverandi meirihluta Samfylkingar og Framsóknar tvö ár að rétta við fjárhag bæjarins eftir tæpa áratuga óstjórn sjálfstæðismanna. Því miður virðist sama verkefni bíða næsta meirihluta á komandi vori.  Varðandi eignastöðu bæjarins er athyglisvert að sjá að eignirnar rýrna um 56 mkr. á milli áranna 2009 og 2010 og er sú eignarrýrnun ekki núvirðisreiknuð.  Varðandi rekstrarniðurstöðuna er eðlilegt að horft sé á rekstrarniðurstöðu eftir fjármagnsliði þar sem fjármagnsliðir eru útgjöld sem greiða þarf með tekjum bæjarins, sem samkvæmt áætluninni eru ekki til. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 19:20 var gert fundarhlé. 

Kl. 19: 26 hélt fundur áfram.

Fulltrúar meirihlutans lögðu fram eftirfarandi bókun.

Það er ekki afrek að hafa lækkað skuldir bæjarins þegar horft er til þess að Hitaveita Hveragerðis var seld á 260 milljónir þetta sama ár.   Meirihlutinn harmar hvernig minnihlutinn velur síðan að misskilja stærðir og forsendur fjárhagsáætlunar.


Eyþór H. Ólafsson


Aldís Hafsteinsdóttir


Unnur Þormóðsdóttir


Guðmundur Þór Guðjónsson 

Fulltrúar minnihlutans lögðu fram eftirfarandi bókun.

Minnihlutinn gleymdi í bókun sinni að geta um sölu sjálfstæðismanna á rafveitu Hveragerðis auk yfir hundrað mkr. sölu á byggingarrétti áranna 2007 og 2008 svo eitthvað sé nefnt.


Herdís Þórðardóttir


Róbert Hlöðversson


Ellen Ýr Aðalsteinsdóttir

7. Fundargerðir til kynningar;

7.1. Bæjarstjórnar frá 10. desember 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 19:40
	Eyþór H. Ólafsson, (sign).

		Herdís Þórðardóttir


	Guðmundur Þór Guðjónsson, (sign).
		Ellen Ýr Aðalsteinsdóttir, (sign).


	Unnur Þormóðsdóttir, (sign)
		Róbert Hlöðversson, (sign).


	Aldís Hafsteinsdóttir, (sign)

		
	Helga Kristjánsdóttir, (sign).

